
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কৌতুকাবহ ভ্রম।
৯


বাস করিতে করিতে দেশীয় রাজার নিকট পরিচিত হইলেন। তাহার বয়োবৃদ্ধি ক্রমে সদ্ব্যবহার ও শৌর্য্যাদি গুণ নিকর প্রকাশমান হওয়াতে এফিসসাধিপতি তৎপ্রতি উত্তরোত্তর প্রীত হইতে লাগিলেন, এবং কিয়ৎকাল গতে আপনার অনীকিনী মধ্যে নিযুক্ত করিয়া সেনানী পদে স্থাপিত করিলেন। অগ্রজ আন্তিফোলস্ সৈন্যাধ্যক্ষ হইলে এফিসস্ রাজ্যের বিরুদ্ধে একটা ঘোরতর সমর উপস্থিত হইল, তাহাতে যদিও রাজা স্বয়ং রণ সজ্জা করিয়া বহির্গত হইয়াছিলেন তথাপি বিপক্ষ পক্ষের ষড়যন্ত্রে যুদ্ধ জয় সুকঠিন, বিশেষতঃ রাজার সমরশায়ী হইবার সম্পূর্ণ সম্ভাবনা হয় কিন্তু তিনি স্বীয় শৌর্য্য বীর্য্য প্রকটন পুরঃসর অরাতিদিগকে নিরাকৃত করিয়া নরনাথের প্রাণ রক্ষা করেন। এফিসসাধিপতি নবীন সেনানীর এই কার্য্যে সাতিশয় সন্তুষ্ট হইয়া পুরস্কার স্বরূপে স্বীয় রাজধানীস্থ এদ্রিয়ানা নাম্নী অতি ধনাঢ্যা পরম রূপবতী এক কন্যার সহিত তাঁহার পরিণয় করিয়া দিলেন, তাহাতে জ্যেষ্ঠ আন্তিফোলস্ স্বীয় দাস দ্রুমিও সহ ঐ রমণীর ভবনে তদবধি বাস করিতেছিলেন। তাঁহার তাদৃশাবস্থায় তাঁহার পিতা ইজিয়ন্ শোকার্ত্ত হইয়া তাহাদের অন্বেষণ করিতে২ এফিসসে আসিয়া ঐ বিপদে পড়েন।

 কনিষ্ঠ আন্তিফোলস্ এফিসসে গিয়া অকৃত্রিম মিত্রের পরামর্শে বাসস্থল গোপন করত অন্য দেশে নিবাসের পরিচয় দিয়া নগরীর মধ্যে এক স্থানে আপনার আবাস নির্দ্ধারিত করিলেন, এবং সহচর যবিষ্ঠ দ্রুমিওকে আহারীয়ায়োজনে নিয়োজন পুরঃসর অর্থ সম্পত্তি তন্নিকটে রাখিয়া আপনি এফিসস্ রাজধানী বিশেষ রূপে নিরীক্ষণ ও তত্রত্য জনগণের রীতি নীতি পর্য্যালোচন নিমিত্ত পদব্রজে চতুর্দ্দিকে ভ্রমণ করিতে গেলেন।

 যবীয়ান্ দ্রুমিও অতি সুরসিক ছিল, সে আপন প্রভু আন্তিফোলস্ যখন২ জননী ও সহোদরের অনুদ্দেশ নিমিত্ত বিমর্ষ বা শোকান্বিত হইতেন তখন কৌতুক ও পরিহাস

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

